
REGOLAMENT TA’ IMPLIMENTAZZJONI TAL-KUMMISSJONI (UE) 201 5/293
tal-24 ta’ Frar 2015

li jdahhal denominazzjoni fir-registru tad-denominazzjonijiet protetti tal-origini u tal-indikazzjo-
nijiet geografiéi protetti [Liliputas (IGP)]

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 1151/2012 tal-Parlament Ewropew u tal-Kunsill tal-21 ta’ Novembru 2012
dwar skemi tal-kwalita ghal prodotti agrikoli u oggetti tal-ikel ('), u b'mod partikolari l-Artikoli 15(2) u 52(3)(b) tieghu,

Billi:

(1)

)

Skont I-Artikolu 50(2)(a) tar-Regolament (UE) Nru 1151/2012, l-applikazzjoni tal-Litwanja biex tirregistra d-
denominazzjoni “Liliputas” giet ippubblikata £1I-Gurnal Uffigali tal-Unjoni Ewropea (%).

II-Polonja opponiet ir-registrazzjoni skont l-Artikolu 51(2) tar-Regolament (UE) Nru 1151/2012 permezz tal-
avviz ta’ oppozizzjoni tat-13 ta’ Settembru 2013 u d-dikjarazzjoni tar-ragunijiet tat-8 ta’ Novembru 2013. L-
oppozizzjoni tqieset li kienet ammissibbli.

Bl-ittri tat-8 ta’ Jannar 2014, il-Kummissjoni stiednet lill-partijiet interessati biex jinvolvu ruhhom fil-konsultazzjo-
nijiet rilevanti biex jilhqu gbil bejniethom fi zmien sitt xhur skont il-proceduri interni taghhom.

Bil-kontra ta’ dan, ma ntlahaq l-ebda gbil bejn il-Litwanja u 1-Polonja.

Peress li ma ntlahaq l-ebda qbil fiz-zmien stipulat, il-Kummissjoni ghandha tadotta decizjoni skont il-procedura
stipulata fl-Artikolu 52(3)(b) tar-Regolament (UE) Nru 1151/2012.

Bi gbil mal-Artikolu 10(1)(c) tar-Regolament (UE) Nru 1151/2012, il-parti opponenti allegat li r-registrazzjoni ta’
“Liliputas” bhala Indikazzjoni Geografika Protetta tkun ta’ hsara ghal marki kummer¢jali u ghal prodotti blisem li
huwa kwazi identiku, li ilhom legalment fis-suq Pollakk ghal hafna aktar minn hames snin gabel ma giet
ippubblikata fIl-Gurnal Uffijali tal-Unjoni Ewropea d-data tal-applikazzjoni ghar-registrazzjoni tal-isem “Liliputas”
bhala Indikazzjoni Geografika Protetta (15 ta’ Gunju 2013); skont il-parti opponenti, din ir-registrazzjoni tkun ta’
periklu ghall-ezistenza tal-prodott li jismu “Liliput”, li huwa gobon Pollakk bkaratteristici simili ghal dawk tal-
gobon “Liliputas” u li ismu huwa simili fonetikament ghal “Liliputas”.

Il-parti opponenti ssostni li t-terminu “Liliput” b'mod generali jintuza fil-Polonja biex jirreferi ghal prodotti li
jkunu kkaratterizzati mi¢-cokon taghhom u jintuza wkoll ghall-gobon. Hemm gobon bl-isem ta’ “Liliput” li ilu jigi
prodott u kkummercjalizzat b'mod legali fil-Polonja sa mill-1971. Fl-istandards tal-kumpaniji, fl-istruzzjonijiet
teknici, u fin-normi ghall-uzu tal-materja prima, il-gobon “Liliput” huwa elenkat fost tipi ohrajn ta’ gobon,
bhalma huma 1-Gouda, I-Edam u |-Emmental. Dan it-terminu li bih imsemmi I-gobon Pollakk, huwa popolari
mal-konsumaturi Pollakki u ma ghandu l-ebda rabta mal-gobon Litwan. Ghaldagstant ghandu jitqies bhala
terminu generiku ghal gobon generiku fil-Polonja. Rigward il-prodott, il-gobon “Liliput” Pollakk jixbah hafna, fil-
karatteristiki, fid-dehra, u fid-dags lill-gobon Litwan “Liliputas”. Finalment, qed tghid il-parti opponenti, il-
gobnijiet “Liliput” u “Liliputas” huma prodotti simili ghal xulxin, u t-tnejn li huma juzaw isem generiku.
Ghaldagstant, ir-registrazzjoni tal-isem “Liliputas” bhala Indikazzjoni Geografika Protetta tkun twaqqaf lill-
produtturi Pollakki milli jikkummer¢jalizzaw il-gobon “Liliput” taghhom, jew, jekk xejn ichor, milli juzaw l-isem
“Liliput” ghal tip ta’ gobon.

II-parti opponenti ssostni wkoll li l-prodott u l-isem li se jigu rregistrati ma jissodisfawx ir-rekwiziti
tal-Artikolu 5(2) tar-Regolament (UE) Nru 1151/2012. Kif inhu ddikjarat fid-Dokument Uniku ppubblikat, il-
gobon issemma “Liliputas” minhabba ¢-cokon tieghu. Ghaldagstant, l-isem “Liliputas” ma jurix li l-prodott gej
minn xi post partikolari, izda bhal isem il-gobon Pollakk “Liliput” jirreferi biss ghac-cokon tal-gobon. Barra minn
hekk, il-kwalitajiet tal-prodott ma jistghux jigu attribwiti ghall-origini geografika tieghu, izda gejjin sempliciment
mill-fatt li dan jigi mmaturat bhala gobniet tondi zghar. L-impatt tal-moffa mikroskopika lokali Penicillium
pallidum Smith fuq il-karatteristiki organoletti¢i tal-“Liliputas” ma giex ippruvat. Barra minn hekk, il-fatt li I-
prodott kien isir skont Standards tal-Istat fil-USSR (I-Unjoni ta’ Repubbliki So¢jalisti Sovjetici) jikkonferma li seta’
gie prodott kullimkien fil-USSR u li ma hemm l-ebda rabta specifika maz-zona geografika ddefinita. Fl-ahhar
mill-ahhar, il-gobon “Liliputas” ghandu jitqies bhala prodott generiku.

() GUL343,14.12.2012,p. 1.
() GUC170,15.6.2013, p. 46.

(9)  Ghadd kbir ta’ produtturi tal-gobon Pollakki nghataw il-protezzjoni ghal marki kummergjali li jinkorporaw il-
kelma “Liliput”, bhall-kelma u l-marka kummercjali figurattiva “Cheesland Liliput” u “Ser liliput”, u l-marka
kummer¢jali uzata, il-kliem “Serenada Liliput”. Il-produzzjoni tal-“Liliput” Pollakk hija sostanzjali: fI-2013 gew
prodotti 2 762 tunnellata fuq skala industrijali u gew ikkummercjalizzati madwar il-Polonja kollha minn 2 250
hanut, u 4,8 % tal-produzzjoni giet esportata fis-suq tal-UE. 90 % tal-produzzjoni tal-gobon “Liliput” hija protetta
minn marka kummer¢jali. Fil-fehma tal-parti opponenti, ir-registrazzjoni tal-isem “Liliputas” bhala Indikazzjoni
Geografika Protetta tkun ta’ hsara ghall-ezistenza ta’ dawn il-marki kummer¢jali.

(10)  Minkejja l-allegazzjonijiet imsemmijin hawn fuq li ressqet il-parti opponenti, jixraq li l-isem “Liliputas” jigi
rregistrat bhala Indikazzjoni Geografika Protetta ghar-ragunijiet li gejjin.

(11) Minkejja li l-isem “Liliputas” bilfors li origina minhabba ¢-¢okon tal-gobna li jirreferi ghaliha, jidher ¢ar li fnofs
seklu dak l-isem tilef l-assocjazzjoni tieghu mac-cokon fil-Litwanja, u fl-istess hin kibret rabta soda bejnu u bejn
iz-zona tal-produzzjoni tieghu. Fil-Litwanja llum, l-isem “Liliputas” huwa minghajr dubju marbut mal-gobon
iffermentat, kemxejn iebes u ta’ kwalita gholja maghmul bl-idejn fir-rahal Belvederis. Il-konsumaturi Litwani ma’
jasso¢jawx lil dan l-isem ma’ gobon Pollakk jew ma’ produzzjoni standard industrijali tal-gobon. Ghaldagstant,
minkejja li ma fihx referenza geografika, l-isem “Liliputas” jikkonforma mad-definizzjoni li hemm fl-Artikolu 5(2)
tar-Regolament (UE) Nru 1151/2012 li jistipula li Indikazzjoni Geografika Protetta hija isem li jidentifika prodott
li jkun jorigina minn post, regjun, jew pajjiz specifiku.

(12) Fid-dawl ta’ dan, l-isem “Liliputas” ma jistax jitqies bhala isem generiku. L-ismijiet generi¢ci huma ismijiet li
minkejja li fl-imghoddi kellhom rabta mal-post fejn originarjament kienu gew prodotti jew ikkummerdjalizzati 1-
prodotti li jirreferu ghalihom, dawn issa bl-ebda mod ma ghadhom marbutin ma’ din l-origini geografika. Fil-kaz
tal-“Liliputas” gara ezattament bl-oppost. Originarjament dan l-isem ma kellu ebda asso¢jazzjoni mal-origini
geografika tal-gobon, izda llum ghandu rabta qawwija maz-zona tal-produzzjoni ta’ dan il-gobon.

(13) I-prodott ghandu kwalitajiet u reputazzjoni li huma attribwiti ghall-origini geografika tieghu. Minkejja li d-
Dokument Uniku ppubblikat jistqarr li I-gobon ha l-isem ta’ “Liliputas” minhabba ¢-cokon tieghu, b’danakollu
jaghmilha cara wkoll li t-toghma u r-riha specifici tieghu huma kkawzati mill-fatt li jigi mmaturat bhala gobniet
tondi zghar u permezz tal-mikroflora interni u I-moffa mikroskopika Penicillium pallidum Smith li tikber fil-
kantini fdik iz-Zona geografika. Din il-moffa, li titrabba specifikament fil-kantini tar-rahal Belvederis, tikkawza 1-
acidu lattiku, it-toghma u r-riha friski li jiddistingwu l-gobon “Liliputas”. Iz-zona tipprovdi l-kundizzjonijiet
spe¢jali biex tghix din il-moffa. Barra minn hekk, il-fatt li I-gobon isir bl-idejn u minghajr l-uzu ta’ magni jghin
biex il-moffa tibqa’ hajja u tizviluppa. Ta’ min jghid ukoll li I-“Liliputas” ghandu reputazzjoni tajba dokumentata li
hu l-prodott ewlieni fost il-prodotti tal-halib Litwani, li gew deskritti b'mod preciz fid-Dokument Uniku
ppubblikat.

(14)  Ghaldagstant, id-distinzjonijiet bejn il-“Liliputas” u 1-“Liliput” huma evidenti. Il-“Liliputas” ma jistax jitqies bhala
prodott generiku.

(15) Rigward l-allegazzjonijiet li, peress li kien protett mill-istandards tal-USSR dan seta’ jigi prodott madwar 1-USSR
kollha, ta” min jinnota li l-inkluzjoni tal-prodotti fdan l-istandard dak iz-zmien kienet obbligatorja. Barra minn
hekk, dawn i¢-cirkostanzi ma jfissrux li l-prodott, kif inhu deskritt fl-istandard li ddahhal bl-inizjattiva tal-
Litwanja, qatt gie prodott fxi zona ohra. Bejn 1-1969 u 1-1979 dan il-prodott inghata bosta premyji, diplomi,
marki ta’ kwalita u medalji, u kien maghruf sew bhala gobon Litwan prodott fir-rahal ta’ Belvederis.

(16) It-terminu “Liliput” jixbah fonetikament lit-terminu “Liliputas” 1i se jigi rregistrat. Iz-zewg ismijiet li huma
originaw minhabba ¢-¢okon tal-gobna. Minkejja li I-gobon “Liliputas” huwa prodott bi karatteristiki, kwalitajiet u
reputazzjoni distinti hafna, il-gobon “Liliput” ghandu aspetti li jgibuh jixbah lill-gobon “Liliputas”. Billi l-ismijiet
huma simili, u minhabba x-xebh fid-dehra tal-prodotti, jekk tinghata I-protezzjoni prevista fl-Artikolu 13 tar-
Regolament (UE) Nru 1151/2012, jista’ jirrizulta li, jekk il-“Liliputas” jigi rregistrat, dan iwaqqgaf lill-produtturi tal-
gobon Pollakki milli juzaw it-terminu “Liliput”.

(17) L-evidenza turi li l-uzu ta’ dan it-terminu “Liliput” qatt ma kien mahsub biex tigi sfruttata r-reputazzjoni tal-isem
“Liliputas”. Il-konsumaturi ma gewx imgqarrqa, u qatt ma setghu jitqarrqu dwar l-origini veri taz-zewg prodotti.
Tabilhaqq, iz-zewg prodotti jgawdu Zewgt iswieq separati fejn huma maghrufin sew u fejn jigu identifikati tajjeb.
Ghal dawn ir-ragunijiet, u billi ntwera li l-isem “Liliput” ilu jintuza b’mod konsistenti, legali u gust, ghal mill-inqas
25 sena qabel ma tressqet l-applikazzjoni ghar-registrazzjoni ta’ “Liliputas” lill-Kummissjoni, fl-interess tal-ekwita
u tal-uzu tradizzjonali, ghandu jinghata I-perjodu tranzitorju massimu previst fl-Artikolu 15(2) tar-Regolament
(UE) Nru 1151/2012.

(18)  Din il-konkluzjoni ma twassalx biex l-uzu tal-isem “Liliput” isir illegali. Bi qbil mal-Artikolu 41(2) tar-Regolament
(UE) Nru 1151/2012, jekk jista’ jigi stabbilit li, filwaqt li jitqiesu l-fatturi kollha rilevanti, u b’'mod partikolari 1-
qaghda attwali taz-zoni ta’ konsum tal-prodott u l-atti legali rilevanti nazzjonali u tal-Unjoni, l-isem “Liliput” sar
terminu generiku u l-uzu tieghu ma jigix affettwat bir-registrazzjoni tal-isem “Liliputas”.

(19) Rigward il-marki kummergjali li fihom it-terminu “Liliput” u li kien hemm applikazzjoni ghalihom, dawn kienu
rregistrati jew stabbiliti fbonafidi fit-territorju tal-Unjoni qabel ma saret l-applikazzjoni ghar-registrazzjoni ta’
“Liliputas” bhala Indikazzjoni Geografika Protetta, skont l-Artikolu 14(2) tar-Regolament (UE) Nru 1151/2012,
dawn il-marki kummer¢jali jistghu jibqghu jintuzaw u jiggeddu ghal dak il-prodott, sakemm jigu ssodisfati r-
rekwiziti generali l-ohra skont il-legizlazzjoni dwar il-marki kummer¢jali.

(20)  Fid-dawl ta’ dan kollu, l-isem “Liliputas” ghandu jiddahhal fir-Registru tad-denominazzjonijiet protetti tal-origini u
tal-indikazzjonijiet geografic¢i protetti.

(21)  I-mizuri stipulati fdan ir-Regolament huma konformi mal-opinjoni tal-Kumitat ta’ Gestjoni dwar il-Kwalita tal-

prodotti agrikoli,

ADOTTAT DAN IR-REGOLAMENT:

Artikolu 1
L-isem “Liliputas” (IGP) huwa registrat.

L-isem fl-ewwel in¢iz ta’ dan l-Artikolu jidentifika prodott tal-klassi 1.3. Gobon tal-Anness XI tar-Regolament ta’
Implimentazzjoni tal-Kummissjoni (UE) Nru 668/2014 (').

Artikolu 2

It-terminu “Liliput” jista’ jintuza biex jindika gobon li ma jikkonformax mal-Ispecifikazzjoni tal-“Liliputas” ghal perjodu
ta’ 15-il sena mid-data tad-dhul fis-sehh ta’ dan ir-Regolament.

Artikolu 3

Dan ir-Regolament ghandu jidhol fis-sehh fl-ghoxrin jum wara l-pubblikazzjoni tieghu fIl-Gurnal Uffi¢jali tal-Unjoni
Ewropea.

Dan ir-Regolament jorbot fl-intier tieghu u japplika direttament fl-Istati Membri kollha.

Maghmul fi Brussell, -24 ta’ Frar 2015.

Ghall-Kummissjoni
Il-President
Jean-Claude JUNCKER

() Ir-Regolament ta’ Implimentazzjoni tal-Kummissjoni (UE) Nru 668/2014 tat-13 ta’ Gunju 2014 li jistabbilixxi regoli ghall-applikazzjoni
tar-Regolament (UE) Nru 1151/2012 tal-Parlament Ewropew u tal-Kunsill dwar skemi tal-kwalita ghal prodotti agrikoli u oggetti tal-ikel
(GUL179,19.6.2014, p. 36).

